
ఆంధ్రసాహిత్యపరిషత్పత్త్రిక




సంపుటము 13









		
నాదూఱుమాటలయంతరాంతరములఁ బొడకట్టె హంసుఁ దా విడిచిరాక

తత్తదుక్తులపిఱుందన హంసుఁ డిఁక నేమి యౌ నొకో యను మృషాహ్లాదభాష

లెసఁగె నెంతయు నాలించి యసురభర్త, కంటిఁ గలకంఠి ననుచు నుత్కంఠ మఱయ

నుట్టిపడ్డట్టు చెట్టుననుండి దిగిన, కరణి నయ్యింతియగ్రభాగమున నిలిచి.

	క.	
వెఱవకు మిఁక నే వచ్చితిఁ, దెఱవా నెఱవాఁడిసూది దెగిపాఱని యీ

కఱకుంజీఁకటి వచ్చిన, కఱటివి నిను దూఱ మాకుఁ గలవే ఫలముల్.

	ఉ.	
ర మ్మని చెట్ట వట్టుకొని రాజముఖిన్ గురివెందతీఁగమొ

త్తమ్ముల యింటిలోపలికిఁ దారిచి కూరుచుమాటలాడి నె

య్యమ్మునఁ గొఁగిలించుటయు నాసుదతీతిలకంబు పల్కు ఖే

దమ్మునఁ దల్లడిల్లెడువిధంబు ప్రవృద్ధము చేయుచుం బతిన్.

	మ.	
వినవయ్యా దనుజాధినాథ త్రిజగద్వీరా నినుం గూడి నా

యనుజవ్రాతముఁ దల్లిఁ దండ్రిని వయస్యాకోటులం బాసి కం

తు నిశాతాశుగతప్తచిత్త నగుచుం దొట్రిల్లు టెల్లన్ ఫలిం

చె ననుం జంపఁ గడంగినాఁ డఁట సునాసీరుండు క్రూరోద్ధతిన్.

	వ.	
తత్ప్రేషిత యగునొక్కయోష నిజభూషావిశేషమరీచిగండూషితాజాండ

మండలంబుగ మనక్రీడించుమేడకు వచ్చి మీరు విచ్చలవిడి నిద్రించువేళ

ననుం గనలి చూచుచు నోమచ్చెకంటి నీ విచ్ఛట నునికి వియచ్చరపతియి

చ్చకు వైరస్యకారి దూరంబు చనుము చనకున్న నిన్నుం దునుకలు సేసి “నీ

కతంబున నపాకృతరాజ్యభారుం డగుదానవవీరు నుదారోత్సవంబులఁ ద్రిజగ

త్సామ్రాజ్యపూజ్యుం జేయు"[1] నిది నిక్కంబ యని చక్కం జాగి పోవుటయుఁ

గపటనాటకసూత్రధారుం డగుజంభారి సంరంభంబునకుం గలంగితంగాక

నీకిచ్చినప్రాణంబు నొండుకడం జొనుపుదునే వినుము.

	క.	
సురనాథుతోడ వలవని, విరసత మన కేల నీదు విమలతరహృదం

తరమందిరదీపికనై, పొరయింతు నపారసౌఖ్యములు ముఖ్యగతిన్.

	వ.	
నీవు ప్రాణాయామపరుండ వగుము పవనపరంపరాప్రవాహసౌపానంబులు

మెట్టి నీడెందంపుం గందువకుం జని యనిమిషపతికిం గన వశంబు గాక

యశోకానందంబు నొందెద ననుటయు నాకుటిలకుంతలసట లెఱుంగక

నిశాపతి తద్వచనప్రకారం బాచరించుటయు.

	↑ “....” ఈ చోట నేదో కొంతలోపించి యుండును.

